
Rezultati općih 
izbora 2018. na 
području općine 
Gračanica
Prof. dr. Omer Hamzić

Prilog sadrži osnovne informacije sa općih izbora u BiH 
2018. i nešto detaljnije rezultate izbora sa područja općine 
Gračanica, koji su razvrstani po mjesnim zajednicama i pre-
zentirani u posebnom tabelarnom dijelu ovoga rada. Za ra-
zliku od viših nivoa na kojima su vlast zadržali ili još više 
učvrstili dosadašnji „vlastodršci“, na općini Gračanica po-
bjednik je SDP, koji je u prosjeku osvojio desetak procenata 
više glasova u odnosu na SDA, kao pobjednicu prethodnih 
općih izbora na općini Gračanica. Tako su na ovoj općini 
dvije tradicionalno najjače političke stranke samo zamije-
nile svoja mjesta.
Ključne riječi: Opći izbori u Bosni i Hercegovini, Grača-
nica, izborni rezultat, parlament, skupština

Ovogodišnji, deveti po redu opći parlamentarni iz-
bori u Bosni i Hercegovini (uključujući i one prve iz 
1990), održani su 7. oktobra 2018. godine. Od ukupno 
3. 355.429 registrovanih, na birališta je izašlo i glasalo 
53,56% birača. Na području općine Gračanica na 63 re-
gistrovana biračka mjesta glasalo je takođe oko 53, 5% 
od 41.697 registrovanih birača. Kao i u mnogim drugim 
mjestima i u Gračanici je bilo velikih problema oko sa-
stavljanja biračkih odbora, koji su se, zbog otkaza pret-
hodno imenovanih članova (iz raznih razloga) morali 
popunjavati na brzinu i takoreći u posljednji čas, što je 
unosilo nervozu i uticalo na kvalitet rada tih biračkih 
tijela.1 Ipak, sva su biračka mjesta na vrijeme otvorena, 

1   Podaci o Općim izborima 2018. g. po zaključku CIK-a BiH, broj: 
06-1-1195-1/18 od 11. 10. 2018., (dopis Općinske izborne komisije 

a sam tok glasanja odvijao se i završio regu-
larno i bez većih problema.

U Federaciji BiH i ove izbore obilježile 
su SDA, HDZ i SDP kao tri tradicionalno 
najjače i ideološki jasno profilirane stranke, 
dvije narodnjačke (ili nacionalne)–vladajuće, 
a jedna lijeve građanske orijentacije – kao 
opoziciona. Na području Republike Srpske 
(RS) dominirala je SNSD sa svojim savezni-
cima kao vladajući i Savez za pobjede (do iz-
bora zvao se Savez za promjene) kao opozici-
oni blok. Vladajući u RS intenzivno su radili 
na destrukciji BiH kao države, a opozicionari 
to isto, samo na drugačiji i nešto prikriveniji 
način.2

Osim spomenutih, na prostoru Federa-
cije BiH, prije izbora, pojavilo se još neko-
liko novih stranaka i političkih blokova koji 
su nastali odvajanjem od vladajuće SDA bez 
ikakvog jasno definisaog ideološkog opredje-
ljenja. Iz njihovih redova su se tokom izbora, 
uglavnom, kritikovali oni s kojima su do juče 
„žarili i palili“ na političkoj sceni BiH, na-
stojeći da ugrabe što više glasova od SDA na 
svim nivoima vlasti.

Gračanica, Centralnoj izbornoj komisiji Sarajevo, br. 01-05-170/2018-137 od 19. 10. 2018., u arhivi Općinske 
izborne komisije) 
2   Objašnjenje skraćenica u tekstu i tabelama: SDP – Socijaldemokratska partija, SDA – Stranka demokratske 
akcije, PDA – Pokret demokratske akcije, NS – Naša stranka, BPS – Bosanska patriotska stranka, NB – Nezavisni 
blok, SBB – Savez za bolju budućnost, DF–Demokratska fronta, S BiH – Stranka za Bosnu i Hercegovinu, BOSS – 
Bosanska stranka, A SDA – Stranka demokratske aktivnosti, NBL – Nezavisna bosanskohercegovačka lista, SNSD 
– Savez nezavisnih demokrata, SP – Socijalistička partija, SDS – Srpska demokratska stranka, DNS – Demokratski 
narodni savez, NS – Napredna stranka
3   U utrci za člana Predsjedništva BiH iz reda bošnjačkog naroda (Federacija BiH), bilo je 6 kandidata, koji su 
ostvarili sljedeće rezultate: na prvom mjestu je Šefik Džaferović (SDA) sa 36,61% osvojenih glasova, na drugom 
Denis Bećirović (SDP) sa 33,53%, na trećem Fahrudin Radončić sa 12,95%, na četvrtom Mirsad Hadžikadić (Plat-
forma za progres) sa 10,09% osvojenih glasova; na petom Senad Šepić (Nezavisni blok) sa 5,15% i Amer Jerlagić 
(Stranka za BiH) sa 1,66% osvojenih glasova: u utrci za člana Predsjedništva BiH iz hrvatskog naroda (Federacija 
BiH), bilo je 5 kandidata: na prvom mjestu je Željko Komšić (Demokratska fronta) sa 52,64% osvojenih glasova, 
na drugom Dragan Čović sa 36,14%, na trećem Dijana Zelenika (HDZ 1990) sa 6,04%, na četvrtom Boriša Falatar 
(Naša stranka) sa 3,74% i na petom Jerko Ivanović Lijanović (Radom za boljitak) 1,42%; iz reda srpskog naroda 
(Republika srpska) na listi su bila 4 kandidata, koji su, po broju osvojenih glasova ostvarili sljedeći plasman: 
Milorad Dodič (SNSD) 53,88% % glasova, Mladen Ivanić (Savez za pobjede) 42,74%, Mirjana Popović (Srpska 
napredna stranka) 1,86% i Gojko Kličković (Srpska demokratska stranka – prva) 1,52%. (CIK BiH, Opći izbori 
2018., potvrđeni rezultati, www.izbori.ba/rezultati_izbora?resId=25&langId=1#/1/0/0/0/0, 17. 11. 2018.)
4   Izabrana poslanička skupina u Parlamentarnoj skupštini BiH iz Federacije BiH: SDA (sa 25,48% osvoje-
nih glasova) 8 mandata, HDZ sa grupacijom hrvatskih stranaka (14,41%) 5 mandata, SDP (14,23%) 5 mandata, 
Demokratska fronta (9,72%) 3 mandata, SBB (6,83) 2 mandata, Naša stranka (4,89%) 2 mandata, Nezavisni blok 

Na drugoj, opozicionoj strani, pažnju jav-
nosti u Federaciji BiH privukli su pokušaji 
objedinjavanja i zajedničkog nastupa do kraj-
nosti razjedinjene i fragmentirane ljevice. Ali 
kad je dogovor već bio na pomolu, „ručnu je 
povukao“ Željko Komšić, lider Demokratske 
fronte, koji se kandidovao za člana Predsjed-
ništva BiH iz reda hrvatskog naroda i u ime 
„jedinstva ljevice“ pozvao SDP BiH da se 
zajedno sa DF„utopi“ u neku sasvim novu 
stranku. Umjesto odgovora, na poziv za „sa-
moukidanje“, SDP je kandidovao Denisa Be-
ćirovića za člana Predsjedništva BiH iz reda 
bošnjačkog, a Naša stranka Borišu Falatara iz 
reda hrvatskog naroda.3

...
Rezultati ovogodišnjih izbora u biti se ne 

razlikuju od prethodnih. I ovoga puta po-
bjedu su odnijele takozvane nacionalne (na-
rodnjačke) stranke gotovo na svim nivoima 
glasanja i u oba entiteta. Kandidat SDA iza-
bran je za člana Predsjedništva BiH iz reda 
bošnjačkog naroda. SDA je zadržala vodeće 
mjesto kako u Parlamentarnoj skupštini 
Bosne i Hercegovine, tako i u Parlamentu 
Federacije BiH.4 U dijelovima Federacije sa 

bošnjačkom većinom vodeća je i dalje SDA, 
osim Tuzlanskog kantona.5 U dijelovima Fe-
deracije sa hrvatskom većinom HDZ je zadr-
žala i još više učvrstila svoju vodeću poziciju 
u hrvatskom narodu.6 Međutim, lider ove 
stranke Dragan Čović, kao kandidat za člana 
Predsjedništva BiH, nije uspio dobiti potre-
ban broj glasova za novi mandat. Za člana 
Predsjedništva iz reda hrvatskog naroda 
izabran je Željko Komšić iz Demokratske 
fronte, koji je na toj funkciji bio u neka dva 
ranija mandata. To je izazvalo burne reak-
cije i negodovanje u hrvatskim političkim 
krugovima pod kontrolom HDZ i Dragana 
Čovića. Osporava se čak i izborni zakon kao 
neustavan, po kojem su, kako se ističe, Kom-
šića (sebi) izabrali Bošnjaci, a ne Hrvati. Ne 
uvažava se ni činjenica da je po tom istom za-
konu u prethodnim izborima u Predsjedniš-
tvo BiH iz reda hrvatskog naroda izabran taj 
isti Čović. Nakon ovih izbora, on je odmah, 
u ime svog, kako obično govori, „nejednako-
pravnog“ hrvatskog naroda, zaprijetio da će 
blokirati implementaciju izbora i na federal-

(4,20) 1 mandat, Pokret demokratske akcije (3,88%) 1 mandat i A SDA (3,01%) 1 mandat; rezultati glasanja za 
Parlament Federacije BiH: SDA osvojila 25,25% glasova i 27 mandata, SDP (14,53) i 16 mandata, HDZ i hrvatske 
stranke (14,35%) i 16 mandata, Demokratska fronta (9,36%) i 10 mandata, SBB (7,05%) i 8 mandata, Naša stranka 
(5,09%) i 5 mandata, Pokret demokratske akcije (3,77%) i 4 mandata, Nezavisni blok (3,49%) i 4 mandata, A SDA 
(2,74%) i 2 mandata, HDZ 90 – hrvatsko zajedništvo (2,56%) i 2 mandata, Narod i pravda (2,32%) i 2 mandata; 
SDA je po rezultatima i brojem osvojenih mandata vodeća stranka u svim kantonima sa bošnjačkom većinom, 
osim Tuzlanskog: Bosansko-podrinjski, Srednje-bosanski, Zeničko-dobojski, Unsko-, sanski i Sarajevski; (CIK 
BiH, Opći izbori 2018., potvrđeni rezultati–isto)
5   Rezultati glasanja za Skupštinu Tuzlanskog kantona: SDP je osvojila 23,42% glasova i 10 mandata, SDA 
(32,30%) i 9 mandata, PDA (17,79%) i 7 mandata, Demokratska fronta (6,91%) i 3 mandata, SBB (5,58%) i 2 
mandata, Naša stranka (4,28%) i 2 mandata, Stranka za BiH (4,04%) i 2 mandata (CIK BiH, Opći izbori 2018., 
potvrđeni rezultati–isto)
6   HDZ je po rezultatima i brojem osvojenih mandata vodeća stranka u sva četiri kantona sa hrvatskom ve-
ćinom: Hercegovačko-neretvanski, Zapadno-hercegovački, Posavski i Kanton 10. (CIK BiH, Opći izbori 2018., 
potvrđeni rezultati–isto)
7   Izabrana poslanička skupina u Parlamentarnu skupštinu BiH iz RS: SNSD (sa 39,10% osvojenih glasova) 
6 mandata, SDS lista (SDS-NDP-NS-SRS) sa 24,34% osvojenih glasova – 3 mandata, PDP (12,56%) 2 mandata, 
Demokratski narodni savez (10,29%) 1 mandat, Socijalistička partija (4,69) 1 mandat i SDA (4,45%) 1 mandat; 
Rezultati glasanja za Narodnu skupštinu RS: SNSD osvojio 31,87% glasova i 28 mandata, SDS (18,04) i 15 man-
data, Demokratski narodni savez (14,44%) i 12 mandata, PDP (10,22%) i 9 mandata, Socijalistička partija (8,19%) 
i 7 mandata, SDA i ostali -Zajedno za BiH (4,32%) i 4 mandata, NDP Dragan Čavić (4,12) i 4 mandata, Ujedinjena 
Srpska (3,09) i 3 mandata; (CIK BiH, Opći izbori 2018., potvrđeni rezultati–isto)
8   U utrci za predsjednika RS „startovalo je čak 37 kandidata. Pobijedila je Željka Cvijanović (SNSD) sa 47,04% 
osvojenih glasova; na drugom mjestu je Vukota Govedarica (Savez za pobjede) sa 41,82% osvojenih glasova, na 
trećem Ramiz Salkić (Zajedno za BiH) sa 3,13% osvojenih glasova itd. (CIK BiH, Opći izbori 2018., potvrđeni 
rezultati–isto)

nom i na državnom nivou ukoliko ne dođe 
do izmjene Izbornog zakona onako kako je 
on predložio. Pri tome se uzda u podršku 
Zagreba, a preko Zagreba i Evropske unije, 
što bi moglo još više iskomplikovati političku 
situaciju u Bosni i Hercegovini i još više je 
udaljiti od te iste Evropske unije..

Ostvarivši mnogo bolje rezultate u odnosu 
na prethodne, u Republici Srpskoj SNSD se 
još više učvrstio na vlasti i definitivno sahra-
nio opoziciju koja je neočekivano podbacila 
na svim nivoima glasanja.7 Za člana pred-
sjedništva iz reda srpskog naroda izabran je 
Milorad Dodik, a za predsjednicu RS Željka 
Cvijanović, dosadašnja predsjednica Vlade 
RS, takođe jedan od vodećih kadrova SNSD.8

Osim izbora Željka Komšića u Predsjed-
ništvo BiH, od čega su hrvatske političke elite 
u Bosni i Hercegovini, uz obilnu pomoć Za-
greba, već napravile slučaj „evropskih“ raz-
mjera, ulazak Milorada Dodika u Predsjed-
ništvo BiH kao najviše političko tijelo države, 
koju taj isti srpski lider otvoreno potkopava i 
negira, zasigurno će još više iskomplikovati 

i onako komplikovanu političku situaciju u 
Bosni i Hercegovini. Ovakav ishod izbora u 
probosanskim i ovdašnjim patriotskim kru-
govima dočekan je sa velikom zabrinutošću 
i zebnjom. Mnogi strahuju od haosa koji će 
zasigurno nastupiti ukoliko Čović i Dodik, 
kao već dokazani partneri u manje više otvo-
renom rušilačkom pohodu na Bosnu i Her-
cegovinu (sa pouzdanom zaleđinom u Be-
ogradu i Zagrebu), pokušaju ostvariti samo 
djelić mnogih svojih prijetnji i ucjena.

...
Prema rezultatima ovogodišnjih izbora za 

područje općine Gračanica, SDP je sa najviše 
osvojenih glasova na svim nivoima glasnja, 
od drugoplasirane SDA „pobjegao” za nekih 
desetak procenata, što svakako nije rezultat 
neke pojačane aktivnosti SDP na općini (vidi 
tabelu 1 u dodatku ovog priloga. Pobjeda je 
„pala“, takoreći, kao „zrela kruška“, sa uzdr-
manog „stabla“ SDA kao pobjednice prošlih 
općih izbora i na općini Gračanica. „Secesio-
nističko krilo“ sa banovićke adrese koje se od-
vojilo od SDA i pred izbore osnovalo stranku 
znakovitog naziva Pokret demokratske akcije 
(PDA) odnijelo je približno onoliko glasova 
za koliko u prosjeku po ostvarenim rezulta-
tima drugoplasirana SDA zaostaje iza prvo-
plasirane SDP. Sama po sebi, ovoj pobjedi 
SDP doprinijela je i dugogodišnja vladajuća 
pozicija te stranke u izvršnoj vlasti općine.

U ove izbore SDA je ušla višestruko osla-
bljena, opterećena generalnom krizom i pre-
viranjima, ali i lokalnim, specifičnim pro-
blemima, koji su kulminirali u prethodne 
dvije godine. Stanje u stranci pogoršano je 
čistkama i isključenjima nekih istaknutijih, 
manje više nezadovoljnih članova, koji osni-
vaju vlastite političke projekte, računajući 
prvenstveno na glasačko tijelo SDA. Tako je 
nastao i Pokret demokratske akcije (PDA), 

9   Zbroje li se glasovi SDA i PDA na državnom ili kantonalnom nivou, taj broj čak i nadilazi broj glasova SDP-a, 
koji je u Gračanici na lokalnom nivou vladajuća opcija (što je, naravno, ogromna prednost i kada su u pitanju opći 
izbori). Suvišno je i napominjati da je PDA uglavnom pridobila dio ranijih glasača SDA, s obzirom da strukturu te 
stranke čine uglavnom dojučerašnji članovi SDA – uz pojedina “pojačanja” iz manjih stranaka, te rijetka lica koja 
su po prvi put u politici.

na čijim listama su se pojavili i neki od bivših 
istaknutijih predstavnika SDA iz Gračanice, 
a za novu političku opciju se opredijelio i dio 
dotadašnjeg članstva i aktivista. Pojedini su, 
također, potražili sreću i na listama drugih, 
manjih stranaka.

Zato su se prognoze da će SDA na po-
dručju općine Gračanica doživjeti “potop” 
činile sasvim utemeljenim – tim prije što su 
raznorazni analitičari predviđali generalno 
slab izborni rezultat za SDA: zbog “raskola” 
u stranci, zatim različitih nepopularnih 
mjera koje su vlade predvođene sa SDA bile 
primorane poduzeti (famozne akcize i sl.), 
možda ponajviše zbog negativne percepcije 
koja se javnosti nametala posredstvom me-
dija, naklonjenih opoziciji (uz obilato kori-
štenje društvenih mreža i tzv. “nevladinog 
sektora”).

Opći uspjeh SDA, koja je na nivou Bosne 
i Hercegovine osvojila blizu 300.000 glasova, 
ipak je pokazao moć “velike, tihe većine” (da 
se poslužimo riječima američkog predsjed-
nika Nixona). Primjer općine Gračanica, na 
kojoj je SDA zaista bila u osjetnoj krizi, pri-
lično pocijepana i dezorganizirana, u stvari, 
potvrđuje ovo pravilo. Uprkos svim spome-
nutim problemima, kao druga po broju osvo-
jenih glasova, ovdje je ostvarila više nego 
solidan izborni rezultat. S obzirom na sve 
okolnosti, čak bi se mogao ocijeniti i veoma 
dobrim.9

Osim SDA i ostale stranke u ovim izbo-
rima bilježe značajan podbačaj u odnosu na 
prethodne. To se prije svega odnosi na SBB 
(što je za mnoge analitičare pravo iznena-
đenje), BPS i DF koje jedva dosežu do po-
lovine ostvarenog rezultata na prethodnim 
izborima. Kandidatura i izbor Željka Kom-
šića na poziciju člana Predsjedništva BiH 
ne može se pripisati u zaslugu njegovoj sve 

slabijoj političkoj stranci, već sasvim dru-
gim okolnostima. Na drugoj strani, i na po-
dručju ove općine bilježi se znatan napredak 
Naše stranke, te neočekivano dobar rezultat 
nekoliko novih političkih stranaka, među 
kojima prednjači PDA sa značajnim upori-
štem u Gračanici. (detaljne rezultate izbora 
za sva četiri nivoa glasanja po mjesnim za-
jednicama općine Gračanica donosimo u ta-
belama 2, 3, 4 i 5 koje donosimo u dodatku 
ovog priloga).10

Gračanica je relativno dobro prošla u po-
gledu broja osvojenih poslaničkih mjesta u 
Parlamentu Federacije i Skupštini Tuzlan-
skog kantona. Za razliku od prošlog man-
data kada je imala dva, u ovom mandatnom 
periodu će imat četiri svoja poslanika. To su: 
Mujo Hasić, koji obnavlja mandat (SDP), 
zatim Mirsad Čamdžić (Naša stranka), Ra-
him Gadžić (SDA) i Mustafa I. Hrvić (De-
mokratska fronta). I u ovom kao i u prošlom 
mandatu u poslaničkim klupama Skupštine 
TK svoje mjesto imat će dva poslanika: Mi-
rela Trepanić (Naša stranka) i Sead Gazibe-
gović (SDP). Sudeći prema broju osvojenih 
mandata u Federalnoj i Skupštini TK, Naša 
stranka i SDP imaju potpuno ujednačen re-
zultat iako je SDP „vlasnik“ znatno većeg 
broja glasova na svim nivoima.

I ovi izbori pokazali su niz manjkavosti 
u izbornom sistemu. Iako je nakon prošlih 
izbora obećala, Centralna izborna komisija 
nije uspjela izvršiti čak ni tehničke, akamoli 
suštinske promjene Izbornog zakona, koji je 
u ovim izborima definitivno devastiran ra-
zvaljen. Krivicu ne treba svaljivati samo na 
Centralnu izbornu komisiju, već na političke 
stranke koje su opstruirale donošenje tih iz-
mjena u redovnoj parlamentarnoj proceduri, 
čak ni izmjene tehničke prirode koje bi sma-

10   Podaci u tabelama preuzeti su sa web portala CIK BiH – konačni nepotvrđeni rezultati (CIK BiH, Opći izbori 
2018., nepotvrđeni rezultati, www.izbori.ba/rezultati_izbora?resId=25&langId=1#/1/0/0/0/0). Zahvaljujemo inž. 
Hasanu Fehratoviću i Damiru Nukiću, na pomoći i trudu koji su uložili u izradi i kreiranje tabelarnih pregleda 
izbornih rezultata po mjesnim zajednicama općine Gračanica.

njile mogućnost krađa i malverzacija, koji je 
u obilju bilo i u ovim izborima.

Zaključak
Uprkos nekim nadama i očekivanjima, 

poslije ovih izbora dosadašnja politička kon-
figuracija BiH ostala je nepromijenjena. Po-
litičke snage koju su Bosnu i Hercegovinu 
zakovale na začelju Evrope i izjednačile sa 
nerazvijenim afričkim zemljama, ovim izbo-
rima čak su i učvršćene. Tako je u RS vlada-
juća SNSD gotovo pomela opoziciju i ojačala 
svoju poziciju izborom Milorada Dodika u 
Predsjedništvo BiH. U Federaciji BiH najviše 
glasova opet su osvojile dvije dosadašnje vla-
dajuće stranke: SDA na svim nivoima vlasti 
i svim kantonima s bošnjačkom većinom 
(osim Tuzlanskog), a HDZ u svim kantonima 
sa hrvatskom većinom. Doduše, HDZ nije 
uspjela u utrci za člana Predsjedništva BiH iz 
reda hrvatskog naroda. Pobjednik je Željko 
Komšić, kojem se u tim krugovima osporava 
pravo da predstavlja hrvatski narod, što je još 
više produbilo krizu u BiH. Za razliku od vi-
ših nivoa, do promjene političke slike došlo 
je na području općine Gračanica. U odnosu 
na rezultate sa prethodnih općih izbore, SDP 
i SDA su nakon ovih izbora zamijenile svoje 
pozicije. Najviše glasova dobio je SDP koji je 
iza sebe ostavio drugoplasiranu SDA za ne-
kih desetak procenata. Pobjedi SDP na općini 
Gračanica najviše je doprinijela dugotrajna i 
permanentna kriza u lokalnom rukovodstvu 
SDA i njeno otcijepljeno krilo sa banovićkom 
adresom, koje je imalo dosta jako uporište u 
Gračanici.

SUMMARY 
The results of the general 

elections of 2018 in the Gračanica 
municipality

In spite of some hopes and expectations, the po-
litical configuration in Bosnia and Herzegovina 
remains unchanged after the election. The polit-
ical options that firmly placed Bosnia and Herze-
govina in the economical bottom of Europe and 
brought it onto the same level as some undevel-
oped African states, have even strengthened their 
position in these elections. In this way the ruling 
SNSD party in the Republika Srpska won a total 
victory over the opposition and strengthened 
their position with the election of Milorad Dodik 
into the BH presidency. The parties with most 
votes in the Federation are the two ruling par-
ties: SDA on all levels of administration and in all 
cantons with a Bosniak majority (except the Tuzla 

canton), and HDZ in all cantons where Croats are 
the majority. However, the HDZ was unsuccessful 
in the election for the Croat presidency mem-
ber. The victor was Željko Komšić, which is being 
denied the right to represent the Croats by the 
aforementioned party and people, which led to a 
new deepening of the crisis in Bosnia. Unlike the 
situation on the higher levels of administration, 
there was a change in the political framework in 
the Gračanica municipality. In contrast with the 
results of the last general election, the SDP and 
SDA exchanged their positions. Most voters voted 
for the SDP, which leads over the second placed 
SDA with approximately ten percent of the votes. 
The SDP victory in Gračanica was further enabled 
by a long and permanent crisis in the SDA lead-
ership and the renegade wing in Banovići, which 
had a significant stronghold in Gračanica.
Keywords: General elections in Bosnia and Her-
zegovina, Gračanica, election results, parliament, 
assembly

Napomena uz tabelu 1: kandidati za člana Predsjedništva BiH iz reda bošnjačkog naroda bili su: ispred SDP 
Bakir Hadžiomerović (2014) i Denis Bećirović (2018): ispred SDA Bakir Izetbegović (2014) i Šefik Džaferović 
(2018); ispred Naše stranke Boriša Falatar (2018); ispred BPS Sefer Halilović (2014); ispred Nezavisnog 
bloka Senad Šepić (2018); kandidat iz reda hrvatskog naroda ispred DF Željko Komšić (2018)

Tabela 1: uporedni rezultati izbora 2014. i 2018. najjačih str. za područje općine Gračanica. 

Nivo glasanja

Predsjedništvo Parl. BiH Parl. F BiH Skupš. TK

Pol.
str.

Iz
b.

 g
od

.

 g
la

so
va

% ra
ng

gl
as

ov
a

% ra
ng

gl
as

ov
a

% ra
ng

gl
as

ov
a

% ra
ng

SDP 2014 3297 15,3 2 4399 21,0 2 5323 24,6 2 4668 21,7 2

2018 7584 35,7 1 6427 31,3 1 7006 33,2 1 6587 31,5 1

SDA 2014 5710 26,5 1 6584 31,5 1 6965 32,2 1 6593 30,7 1

2018 4325 20,4 2 4724 23,0 2 4975 23,6 2 4626 22,1 2

PDA 2014

2018 1927 9,38 4 1878 8,9 5 2211 10,6 3

NS 2014 644 3,0 6 551 2,6 6

2018 380 1,79 4 1414 6,9 5 2165 10,3 3 1812 8,7 4

BPS 2014 2258 10,5 3 1291 6,9 5 1098 5,1 5 1654 7,7 5

2018 785 3,8 6 391 1,8 7 679 3,2 7

NB 2014

2018 409 1,9 3 766 3,7 7 391 1,8 8 383 1,83 8

SBB 2014 4372 20,3 3 2522 12,1 4 2140 9,9 4 1900 8,8 4

2018 1058 5,0 751 3,7 8 791 3,7 6 972 4,6 6

DF 2014 3962 18,9 3 3458 16,0 3 2596 12,1 3

2018 5358 25,2 2321 11,3 3 2030 9,7 4 1531 7,3 5

